
BOSH MUHARRIR: 

Isanova Feruza Tulqinovna 

 
TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor;  

Mavlanov Uktam Maxmasabirovich – tarix fanlari 
doktori, professor; 

Xazratkulov Abror – tarix fanlari doktori, dotsent; 

Tursunov Ravshan Normuratovich – tarix fanlari 
doktori; 

Xolikulov Axmadjon Boymahammatovich – tarix 
fanlari doktori; 

Gabrielyan Sofya Ivanovna – tarix fanlari doktori, 
dotsent; 

Saidov Sarvar Atabullo oʻgʻli – katta ilmiy xodim, 
Imom Termiziy xalqaro ilmiy-tadqiqot markazi, 
ilmiy tadqiqotlar boʻlimi. 

 

08.00.00- IQTISODIYOT FANLARI: 

Karlibayeva Raya Xojabayevna – iqtisodiyot fanlari 
doktori, professor; 

Nasirxodjayeva Dilafruz Sabitxanovna – iqtisodiyot 
fanlari doktori, professor; 

Ostonokulov Azamat Abdukarimovich – iqtisodiyot 
fanlari doktori, professor; 

Arabov Nurali Uralovich – iqtisodiyot fanlari doktori, 
professor; 

Xudoyqulov Sadirdin Karimovich – iqtisodiyot 
fanlari doktori, dotsent; 

Azizov Sherzod Oʻktamovich – iqtisodiyot fanlari 
doktori, dotsent; 

Xojayev Azizxon Saidaloxonovich – iqtisodiyot 
fanlari doktori, dotsent 

Xolov Aktam Xatamovich – iqtisodiyot fanlari 
boʻyicha falsafa doktori (PhD), dotsent; 

Shadiyeva Dildora Xamidovna – iqtisodiyot fanlari 
boʻyicha falsafa doktori (PhD), dotsent v.b,; 

Shakarov Qulmat Ashirovich – iqtisodiyot fanlari 
nomzodi, dotsent,; 

Jabborova Charos Aminovna - iqtisodiyot fanlari 
boʻyicha falsafa doktori (PhD). 

 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

professor; 

Yaxshilikov Joʻraboy – falsafa fanlari doktori, 

professor; 

Gʻaybullayev Otabek Muhammadiyevich – falsafa 

fanlari doktori, professor; 

Saidova Kamola Uskanbayevna – falsafa fanlari 

doktori; 

Hoshimxonov Moʻmin – falsafa fanlari doktori, 

dotsent; 

Oʻroqova Oysuluv Jamoliddinovna – falsafa fanlari 

doktori, dotsent; 

Nosirxodjayeva Gulnora Abdukaxxarovna – falsafa 

fanlari nomzodi, dotsent; 

Turdiyev Bexruz Sobirovich – falsafa fanlari doktori 

(DSc), Professor. 

 

10.00.00- FILOLOGIYA FANLARI: 

Axmedov Oybek Saporbayevich – filologiya fanlari 
doktori, professor; 

Koʻchimov Shuxrat Norqizilovich – filologiya fanlari 
doktori, dotsent; 

Hasanov Shavkat Ahadovich  – filologiya fanlari 
doktori, professor; 

Baxronova Dilrabo Keldiyorovna –  filologiya fanlari 
doktori, professor; 

Mirsanov Gʻaybullo Qulmurodovich – filologiya 
fanlari doktori, professor;  

Salaxutdinova Musharraf Isamutdinovna – filologiya 
fanlari nomzodi, dotsent; 

Kuchkarov Raxman Urmanovich – filologiya fanlari 
nomzodi, dotsent v/b; 

Yunusov Mansur Abdullayevich – filologiya fanlari 
nomzodi; 

Saidov Ulugbek Aripovich – filologiya fanlari 
nomzodi, dotsent; 

Qodirova Muqaddas Togʻayevna - filologiya fanlari 
nomzodi, dotsent. 

12.00.00- YURIDIK FANLAR: 

Axmedshayeva Mavlyuda Axatovna – yuridik fanlar 
doktori, professor; 

Muxitdinova Firyuza Abdurashidovna – yuridik 
fanlar doktori, professor; 

Esanova Zamira Normurotovna – yuridik fanlar 
doktori, professor, Oʻzbekiston Respublikasida 
xizmat koʻrsatgan yurist; 

Hamroqulov Bahodir Mamasharifovich – yuridik 
fanlar doktori, professor v.b.,; 

Zulfiqorov Sherzod Xurramovich – yuridik fanlar 
doktori, professor; 

Xayitov Xushvaqt Saparbayevich – yuridik fanlar 
doktori, professor; 

Asadov Shavkat Gʻaybullayevich – yuridik fanlar 
doktori, dotsent; 

Ergashev Ikrom Abdurasulovich – yuridik fanlari 
doktori, professor; 

Utemuratov Maxmut Ajimuratovich – yuridik fanlar 
nomzodi, professor; 

Saydullayev Shaxzod Alixanovich – yuridik fanlar 
nomzodi, professor; 

Hakimov Komil Baxtiyarovich – yuridik fanlar 
doktori, dotsent; 

Yusupov Sardorbek Baxodirovich – yuridik fanlar 
doktori, professor; 

Amirov Zafar Aktamovich – yuridik fanlar doktori 
(PhD); 

Joʻrayev Sherzod Yuldashevich – yuridik fanlar 
nomzodi, dotsent; 

Babadjanov Atabek Davronbekovich – yuridik fanlar 
nomzodi, professor; 

Normatov Bekzod Akrom oʻgʻli — yuridik fanlar 
boʻyicha falsafa doktori; 

Rahmatov Elyor Jumaboyevich — yuridik fanlar 
nomzodi; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor; 

Ibragimova Gulnora Xavazmatovna – pedagogika 
fanlari doktori, professor; 

Zakirova Feruza Maxmudovna – pedagogika fanlari 
doktori; 

Kayumova Nasiba Ashurovna – pedagogika fanlari 
doktori, professor; 

Taylanova Shoxida Zayniyevna – pedagogika fanlari 

doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent; 

Ibraximov Sanjar Urunbayevich – pedagogika fanlari 
doktori; 

Javliyeva Shaxnoza Baxodirovna – pedagogika 
fanlari boʻyicha falsafa doktori (PhD); 

Bobomurotova Latofat Elmurodovna — pedagogika 
fanlari boʻyicha falsafa doktori (PhD). 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport boʻyicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri; 

Atabayeva Nargis Batirovna – psixologiya fanlari 
doktori, dotsent; 

Shamshetova Anjim Karamaddinovna – psixologiya 
fanlari doktori, dotsent; 

Qodirov Obid Safarovich – psixologiya fanlari 
doktori (PhD). 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, Oʻzbekiston milliy 
universiteti kafedra mudiri; 

Seitov Azamat Poʻlatovich – sotsiologiya fanlari 
doktori, professor, Oʻzbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, Oʻzbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Boʻtayev Usmonjon Xayrullayevich –siyosiy fanlar 
doktori, dotsent, Oʻzbekiston milliy universiteti 
kafedra mudiri. 

ОАK Roʻyxati 

nashrlar roʻyxatiga kiritilgan. 

6-avgust kuni 1368-sonli guvohnoma bilan 

davlat roʻyxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyogʻoch koʻchasi, 

70/10-uy. Elektron manzil: 

Bogʻlanish uchun telefon: 

(99) 602-09-84 (telegram). 

Kirish. Xorazm vohasi Amudaryoning quyi havzasida joylashgan boʻlib, u qadimgi 

davrda oʻziga xos sivilizatsiyaga asos solgan. Amudaryo va uning oʻzanlari boʻylab yashagan 

xorazmliklar oʻziga xos madaniyatni shakllantirganlar. Qadimgi Xorazm davlatining hududlari 

aynan shu voha bilan belgilangan. Xorazm vohasi bugungi kunda Oʻzbekistonning Xorazm 

viloyatini, Qoraqalpogʻistonning janubi-gʻarbiy tomonlarini va Turkmanistonning shimoli-

sharqiy hududlarini oʻz ichiga oladi. Uning chegaralari janubda Birota (Dargʻonota), shimolda 

Orol dengizi, gʻarbda Sariqamish havzalari va yuqori Uzboy, sharqda Janubiy Oqchadaryo 

deltalari hududlari hisoblangan. [11, 107-b.]. Davlat janubi–gʻarbda Qoraqum, shimoli-gʻarbda 

Ustyurt platosi, sharqda Qizilqum. choʻllar bilan chegaradosh: Davlatning sharqiy tomonida 

joylashgan Sulton Uvays togʻ tizmalari hududlari ham chorvachilik xoʻjaligini rivojlantirishga 

qulay hisoblanadi. Umuman olib qaralganda, Oʻrta Osiyoning shimoliy hududlarini egallagan 

voha hududlari chorvachilik xoʻjaligini rivojlantirish uchun qulay. Xorazm vohasining janubiy 

tomoni Tuyamoʻyin tangligigacha boradi. Uning oʻng qirgʻoq hududi choʻldan iborat boʻlib, u 

koʻchmanchi chorvadorlarning qishlov hududi boʻlgan.  

Mavzuga oid adabiyotlarning tahlili. Qadimgi Xorazm davlati deyarli butun 

chegaralari boʻylab joylashgan koʻchmanchi chorvadorlar bilan oʻzaro aloqalarni oʻrnatgan. 

Baʼzida ular bilan tinch qoʻshnichilik, savdo aloqalarini olib borgan boʻlsa, baʼzida ularning 

hujumidan himoyalanish uchun urush olib borgan va chegara shaharlar tizimini hosil qilib, 

ularning mudofaasini mustahkamlagan [5]. 

Xorazm vohasining geografik jihatdan tuzilishi, suv bilan taʼminlanishining oʻziga xos 

jihati koʻchmanchi chorvachilik xoʻjaligini tashkil boʻlishiga zamin yaratgan. Vohaning yer 

tuzilishi, asosan, yassi tekislikdan iborat boʻlib, shimoliy va shimoli-gʻarbiy tomonga biroz 

nishab. Nishablik kam boʻlganligi sababli Amudaryo tarmoqlanib, sekin oqadi. [2]. Oʻng 

qirgʻoqda Oqchadaryo, chap qirgʻoqda Sariqamish oʻzanlari boʻylaridan kanallar va ariqlar 

chiqarib, dehqonchilik vohalarini kengaytirganlar. Oqchadaryo oʻzanidan Amirobod, 

Tozabogʻyop va Kaltaminor kanallari barpo etilib, sunʼiy sugʻorish tizimi takomillashtirilgan.  

Amudaryoning chap qirgʻogʻidan chiqqan Sariqamish oʻzani hududlari pasttekislikdan 

iborat. Hududning umumiy maydoni 1 mln. gektarni tashkil etadi. Amudaryoning chap 

qirgʻogʻidan Qanxadaryo, Tunidaryo, Dovdon, Daryoliq (Qoʻxnadaryo) kabi qadimiy irmoqlar 

kesib oʻtadi. [1, 147-b.]. Sariqamish oʻzani janub va gʻarb tomondan Qoraqum choʻliga 

yondashgan. Bu qumlar janubda Qopetdogʻgacha, gʻarbda Kaspiy dengizigacha boʻlgan 

hududlargacha choʻzilgan. [9, 39-b.]. 

Dovdon va Daryoliq Amudaryoning eng qadimiy oʻzanlari hisoblanadi. Dovdon kanali 

hozirgi Xorazm viloyatidagi Xonqa va Yangi Urganch hududlari oraligʻidan, Daryoliq kanali 

Yangi Urganchdan 15–18 km. shimolroqda Amudaryodan ajralib chiqqan. Ular bir-biriga 

nisbatan 20–30 km. masofada parallel ravishda gʻarbga tomon harakatlangan.  

Amudaryoning chap qirgʻogʻi pasttekisligining har yer-har yerida Butentov, Manqir, 

Tuzqir, Tarimqoya, Qangʻxaqir, Zangibobo, Toyqir, Qalʼaliqir, Koʻzaliqir, Qubatov va boshqa 

yassi togʻ qirlari boʻlib, ular atrofdagi joylardan 20–40 metr va undan ham balandroq koʻtarilib 

turadi. Aynan shu hududlar qadimgi Xorazm davlatining chegara hududlari boʻlib, uning 

atroflarida koʻchmanchi chorvadorlar koʻchib yurishgan. 

Qadimgi Xorazmning shimoli-gʻarbiy chegarasida Ustyurt platosi joylashgan. Ustyurt — 

Orol va Kaspiy dengizlari orasida, Qozogʻiston va Oʻzbekiston chegarasida joylashgan choʻl 

platosi. U Turon pasttekisligining bir qismi boʻlib, taxminan, 200 ming kvadrat kilometr 

maydonni egallaydi. [10]. Ustyurt platosi oʻziga xos geografik sharoitga ega. U yerning 

qumtepalari, baland qoyalari (chink), shoʻr koʻllari, oʻsimlik va hayvonot dunyosi koʻchmanchi 

chorvadorlar uchun qulay boʻlib, dehqonchilik bilan shugʻullanishning imkoniyatini bermaydi. 

Ustyurt ikki xil tabiiy zona – shimoliy va janubiy choʻllarning tutashgan qismida joylashgan. 

Shuning uchun u oʻziga xos landshaft va oʻsimliklar dunyosiga ega.  

Ustyurtning atrofi 60–150 metrli chink, yaʼni tik jarliklardan iborat. Tik jarliklar har xil 

chuqurlikdagi jar va soylar bilan kesishgan. [3]. Platoning sharqiy tomondagi chinklari Qadimgi 

Xorazm chegaralari bilan tutash boʻlib, mil. avv. IV asrda tashkil topgan davlat shu chegaralarni 

mustahkamlagan. Devkesgan qalʼasi, Devkesgan vali (uzun devori), Katta Oybuyirqalʼa, 

Butentov 1 qalʼalari qurilgan. 

Xorazm vohasining shimoliy qismida Amudaryoning Orolboʻyi deltasi joylashgan boʻlib, 

u Orol dengiziga borib quyilgan. Mil. avv. II–I ming yilliklarda Amudaryoning ikkita asosiy oʻzani 

– Sariqamish va Oqchadaryoning loyqa va choʻkindi jinslar bilan toʻlib qolishi natijasida 

ularning yuzasi koʻtarilib qoladi. Amudaryo esa bu ikki oʻzanning oʻrtasidagi pastlikdan yangi 

yoʻl topadi. Amudaryo Nukus shahridan keyin Oqdaryo, Erkindaryo, Koʻhnadaryo, Toldiqdaryo, 

Qozoqdaryo kabi tarmoqlarga ajralib, Orolboʻyi deltasini vujudga keltiradi. Mil. avv. I ming 

yillikning ikkinchi yarmiga kelganda Amudaryo suvining asosiy qismi Orolboʻyi deltasi orqali 

Orol dengiziga quyilgan. [8, 217-b.]. Orolboʻyi oʻzani hududlari ham koʻchmanchi 

chorvadorlarning yashashlari uchun qulay hudud hisoblangan.  

Qadimgi Xorazm davlatining chegara hududlari sahrolar bilan tutashgan. Qadimgi 

Xorazm hududining shimoli-gʻarbiy tomonini Qora qum choʻli egallagan boʻlsa, uning shimoli -

sharqiy va sharqiy tomonlarida Qizil qum choʻli egallagan.  

Qizilqum Oʻrta Osiyodagi eng yirik choʻllardan biri boʻlib, Oʻzbekiston shimolida 

joylashgan. U Qozogʻiston va Turkmaniston hududiga ham borib tarqaladi. Qizilqumning 

maydoni, taxminan, 298 ming kvadrat kilometrni tashkil etadi, u dunyodagi eng katta 

choʻllardan biri hisoblanadi. U qumtepa, shoʻr va shoʻr botqoqlar bilan ajralib turadi. 

Qizilqumning iqlimi kontinental, yozi issiq, qishi sovuq. 

Qizilqum hududining koʻp qismi tekislikdan iborat. Uning hududidan Amudaryoning 

Oqchadaryo oʻzani oqib oʻtadi. Sulton Uvays, Boʻkantov, Yetimtogʻ, Tomdi–tov, Quljuqgov kabi 

past togʻlar massivlari ham bor. Togʻlar taqir boʻlib, ular oʻsimliklar bilan qoplanmagan. Togʻlar 

va tekisliklarni bir-biridan qum massivlari ajratib turadi. Qum massivlarida koʻplab tepa va 

koʻzanak qumlari mavjud. Qum massivlarida eol relyef shakllari — qum marzalari [4], doʻng 

qumlar, barxanlar uchraydi. Qum marzalari koʻproq meridianal yoʻnalishga ega oʻsimliklar 

bilan mustahkamlangan. Qizilqumning markaziy qismida koʻpincha doʻng qumlar tarqalgan. 

Ular ham oʻsimliklar bilan qoplangan. Barxanlar nisbatan kam boʻlib, bular aholi yashaydigan 

joylar va quduqlar atrofida uchraydi. Barxanlarning harakatga kelishi insonning xoʻjalik 

faoliyati bilan bogʻliq. Marza qumlar orasidagi past joylarda taqirlar hosil boʻlgan, ular 

Qizilqumning shimoliy-gʻarbiy va shimoli-sharqiy qismida tarqalgan. [6, 650-b.].  

Iqlimi keskin kontinental, yozi issiq-quruq, yogʻingarchilik kam, qish fasli juda sovuq 

boʻladi. Qizilqum hududida doimiy oqar suvlar yoʻq. Past togʻlardan boshlanuvchi soylarda 

suvlar faqatgina bahorgi yogʻingarchilik vaqtida boʻladi. Yerosti suvi koʻp boʻlsa-da, ularning 

koʻpi shoʻr. Faqat Turon plitasi poydevorida joylashgan karstlashgan ohaktoshlardagi yer 

yoriqlarida chuchuk suvlar zaxirasi boʻlib, ular qulay joylarda yer yuzasiga buloqlar sifatida 

chiqqan. Bularga Tomdibuloq, Irlir va boshqalarni misol qilishimiz mumkin.  

Qizilqumning qirlarida boʻz qoʻngʻir tuproqlar, pastliklarda taqir va shoʻrxok tuproqlar 

tarqalgan. Shunday boʻlsa-da, hudud oʻsimliklar dunyosiga boy. Oʻsimlikning 900 ga yaqin turi 

aniqlangan boʻlib, shundan 226 turi (25 %) Oʻrta Osiyo uchun xos, 34 turi (3,5 %) faqat 

Qizilqumga xos oʻsimliklardir. [7, 650-b]. Ular oq va qora saksovul, cherkez, qandim, chogon, 

borjok (qizilcha), shuvoq, sarsazan, qorashoʻra, shohilak, yulgʻun va boshq. Bu oʻsimliklar choʻl 

hududiga moslashgan boʻlib, ular chorva uchun yaxshi ozuqa hisoblanadi. Qizilqumda mayin 

junli qorakoʻl qoʻylari boqiladi. Artezian havzalardan suv chiqarilib, chorvachilikda 

foydalanildi.  

Qoraqum Osiyo hududidagi eng katta choʻl boʻlib, Oʻzbekistonning janubi-gʻarbida, 

Turkmaniston bilan chegaradosh hududida joylashgan. Choʻl Turkmanistonning ¾ qismini 

egallagan. Shimolda Sariqamish botigʻi, shimoli-sharqda va sharqda Amudaryo vodiysi, janubda 

Kopetdogʻ etaklari, gʻarbda Amudaryoning qadimiy oʻzani Uzboy bilan chegaradosh. Umumiy 

maydoni 400 ming km2. Qoraqumning shimoli-sharqiy chegarasidan Amudaryo, janub 

tomondan Tajan va Murgʻob daryolari oqib oʻtadi. Qoraqum yerosti grunt suvlariga boy. 

Qoraqumning 9/10 qismi qum hisoblanadi.  

Qoraqum geografik jihatdan 3 qismga ajratiladi: Zaunguz Qoraqumi – shimoliy, 

Markaziy Qoraqum – Quyi Qoraqum va Janubi-sharqiy Qoraqum. Bu uch yirik qism bir-biridan 

shakllanishi jihatidangina emas, balki tabiiy sharoiti va xoʻjalik maqsadlarida foydalanilishi 

bilan ham farqlanadi. Zaungiz Qoraqumi geologik jihatdan eng qadimiy hisoblanadi. Hududda 

80-100 metr balandlikdagi qirliklar koʻp. Hududning yerosti suvlari shoʻr hisoblanadi. Shuning 

uchun bu yer chorvachilik uchun noqulay hisoblanadi.   

Qoraqumning markaziy va janubi-sharqiy qismlari asosan pasttekisliklardan iborat. 

Shuningdek, ularning yaylovlari yil boʻyi oʻsimliklarga boy boʻlib turadi. Chuchuk suvli 

quduqlari ham koʻp. Ular juda chuqur boʻlib, chuqurligi 100-300 metrgacha boʻladi. Ob-

havoning ham yil davomida uzoq vaqt moʻtadil haroratda boʻlishi chorvadorlar tomonidan keng 

hududlarning oʻzlashtirilishiga olib kelgan.  

Tadqiqot metodologiyasi. Ilmiy xolislik, tarixiy-xronologik izchillik, nazariy-qiyosiy 

tahlil, munozara, umumlashtirish, mantiqiy xulosa, arxeologiya, etnografiya fanlari 

natijalaridan foydalanildi. 

Tahlil va natijalar. Xorazm vohasining atrofi koʻchmanchi chorvachilikning rivojlanishi 

uchun qulay boʻlgan. Koʻchmanchi chorvadorlar ot, qoʻy va echki kabi chorva mollari uchun 

yaylov izlab doimiy ravishda koʻchib yurishgan. Ularning uylari – oʻtovlari ham doimo koʻchib 

yurishga moslashgan. Ularni tez yigʻish, oʻrnatish va yonida olib yurish oson boʻlgan. Qadimgi 

davrda esa koʻchmanchi chorvadorlarning uylari arava ustiga qurilgan. Ular bilan doimo birga 

yurgan. Bu ularning tez harakatlanishida qulay boʻlgan.  

Koʻchmanchi chorvachilikning shakllanishiga bir qancha omillar sabab boʻladi:  

Birinchidan, chorvachilik uchun qulay iqlim sharoiti boʻlishi zarur. Koʻchmanchi 

chorvachilik, koʻpincha, iqlim sharoiti qattiq boʻlgan hududlarda, yaʼni dasht, choʻl, togʻ oldida 

rivojlanadi, bu yerda podaning doimiy harakati uchun yaylovlar va chuchuk suv boʻlishi lozim. 

Ikkinchidan keng va oʻsimliklarga boy boʻlgan yaylovlarning mavjudligi koʻchmanchi 

chorvachilik rivojlanishining asosiy omilidir. Koʻchmanchilarga yangidan yangi yaylovlar zarur 

boʻladi. Ular yaylovlarning toptalishiga yoʻl qoʻyishmaydi.  

Uchinchidan, koʻchmanchi chorvachilik avloddan avlodga oʻtib kelayotgan anʼanaviy 

turmush tarzidir. Koʻchmanchi chorvachilik xoʻjaligining shakllanishi va rivojlanishida bu jihat 

muhim oʻringa ega.  

Toʻrtinchidan, baʼzi hududlarda koʻchmanchi chorvachilik mavjud resurslardan 

foydalanishning eng samarali usuli boʻladi. Bunday hududda qishloq xoʻjaligi yoki boshqa 

iqtisodiy faoliyat turlari bilan shugʻullanishning imkoniyatlari yetishmasligi bilan bogʻliq 

boʻlishi mumkin. 

Beshinchidan, hayvonlarning koʻchib yurishga boʻlgan moyilligi boʻlishi mumkin. Qoʻy va 

echki kabi chorva mollarining ayrim turlari oziq-ovqat va suv izlab koʻchib yurishadi. 

Koʻchmanchi chorvachilik bilan shugʻullanuvchi chorvadorlar ham hayvonlarning ehtiyojlarini 

qondirish uchun koʻchib yurishadi. 

Koʻchmanchi chorvachilikning mavjud boʻlishi uchun yuqorida sanab oʻtilgan omillar 

Xorazm vohasi chegaralarining tabiiy geografik sharoitiga ham mos edi. Shu sababdan bu 

hududlardan eng qadimgi davrdan boshlab chorvachilik va uning zaminida koʻchmanchi 

chorvachilik xoʻjaligi tarkib topgan. Qadimgi davrda koʻchmanchi chorvachilikning 

taraqqiyotida yana bir jihat bor ediki, yaʼni dehqonchilik qilish imkoni bor joylarga kelib 

oʻrnashgan chorvadorlar oʻtroq turmush tarziga oʻtishgan. Bu esa chorvachilikning har xil 

turlarining tarkib topishiga olib kelgan. Chorvadorlarning iqtisodiy faoliyati va oʻtroqlik 

darajasiga qarab quyidagi turlari shakllangan: 

– koʻchmanchi chorvachilik; 

– yarim koʻchmanchi chorvachilik; 

– yaylov chorvachiligi.  

Shu bilan bir qatorda, koʻchmanchi chorvadorlar koʻchib yurgan hududlariga qarab ham 

ajratiladi: 1. Vertikal, yaʼni togʻ, pasttekisliklar boʻylab; 2. Gorizontal, maʼlum bir kenglik, 

meridional, aylana va boshqa hududlar boʼylab koʻchib yurishi mumkin. 

Qadimgi davrda Amudaryo quyi havzasining tabiiy geografik sharoiti koʻchmanchi 

chorvachilik xoʻjaligi shakllanishining asosiy omillaridan biri edi. Quyidagi omillar ham 

koʻchmanchi chorvachilikning rivojlanishiga sabab boʻlgan:  

Choʻl va dasht zonalaridagi keng yaylovlar va suv resurslarining mavjudligi koʻchmanchi 

chorvachilikning rivojlanishiga qulay sharoit yaratdi.  

Hududda keskin kontinental iqlim sharoitining boʻlishi, yaʼni qishning qattiq sovuq va 

yozning juda issiq boʻlishi unga moslasha oladigan chorva turlarini koʻpaytirish uchun qulay 

boʻlgan.  

Koʻchmanchilik turmush tarziga moslashgan qabilalarning mavsumga qarab hududda 

yashab, chorva uchun qulay yaylovlarga koʻchib yurishi mumkin boʻlgan.  

Chorvachilik koʻchmanchi qabilalarning asosiy daromad manbai boʻlgan. Goʻsht, sut, jun 

kabi mahsulotlar ularning oʻz isteʼmoli uchun savdo va boshqa xalqlar bilan mol ayirboshlash 

uchun ishlatilgan. 

Koʻchmanchi chorvachilikni rivojlantirishda uzoq masofalarga harakatlanish va yuk 

tashishda chorvadan transport sifatida foydalanish imkoniyat yaratgan.  

Xulosa. Koʻchmanchi chorvadorlar mohir ovchi va chavandozlar boʻlganligi yunon 

yozma manbalarida yozib qoldirilgan. Otlar ularning kundalik hayotida muhim rol oʻynagan. 

Ular yana savdo va hunarmandchilik bilan ham shugʻullanganlar. Ularning mozor-

qoʻrgʻonlaridan turli hunarmandchilik buyumlari topilgan. Bularga gilam toʻqish, toʻqimachilik, 

zargarlik, qurol-yarogʻ ishlab chiqarishni misol qilib keltirishimiz mumkin.  

Koʻchmanchi chorvadorlarning oʻziga xos boshqaruv tizimi boʻlgan. Har bir qabilaning 

oʻzi yashaydigan va koʻchib yuradigan hududi boʻlgan. Chorvadorlar chorvasining koʻpayishi 

yoki qurgʻoqchilikning boʻlishi ularni yashayotgan hududlarini tashlab, boshqa hududlarga 

borib oʻrnashishlariga olib kelgan. Hudud va yaylovlar uchun, koʻpincha, oʻzaro janglar boʻlib 

turgan. Dehqonchilik vohalariga ham bosqinchilik yurishlari qilib turganlar. Qadimgi davlatlar 

ulardan himoyalanish uchun chegaralarning himoyasini mustahkamlaganlar.  

